
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07 
Ordutegia: 9:00etatik 13:00etara,
aurrez hitzordua eskatuta

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04

FAMILIA PLANIFIKAZIORAKO
ZENTROA
948 30 19 07

MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469

DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es 

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. 948 38 32 54
Posta elektronikoa:
cultura@berrioplano.animsa.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Orduak:
16:00etatik 22:00etara. Tel: 948 38
26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate
pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia:  
9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es
>zerbitzuak

HERRI BAKOITZEKO BIZTANLE-KOPURUAREN BILAKAERA 

HERRITARRENTZAKO
TELEFONOA
Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak.  
> 012 telefonoaren bidez ere zerbitzuei

zerbitzuak< udal informazioa

ATZERA BEGIRAKOAK. SAN ISIDRO FESTETAKO TXIRRINDULARI LASTERKETA (1959). Argazkia 1959koa da eta Berriobeiti-
ko auzokide talde bat ageri da urtero maiatzaren 15ean, San Isidro festetan, egiten zen txirrindulari lasterketan parte har-
tu baino lehen. Irudian, ezkerretik eskuinera, Cruz Ollo (zendua), Luis Obanos, Fernando Ilundain (izengoitiz “el castizo”,
zendua), Plácido Palacios, Julián Larrayoz, Lorenzo Iribarren (zendua), Jesús Mª Obanos.

NATUR IBILBIDEA. ETXEBAKARKO BIDEA. Iturriko Bidetik
abiatuko gara. Jaitsiera erdian, eskuinean, Etxebakarko
Bidea hasten da. Lehenbiziko tartea eguteran dago, eus-
te hormen artean, eta oraindik ere alorretan sartzeko
eskailera batzuk ageri dira. Artikari buruzko ikuspegi zo-
ragarria dago. Ibilbidearen bigarren tartea pinuz eta ar-
tez beteriko alderdian barna doa; bideak behera egiten
du eta Berriozarko bidearekin elkartzen da. Ez aspaldian,
bide honek zeharkatzen dituen lurrak mahastiz beterik
zeuden eta mahatsarekin Ezkabako Txakolin famatua
egiten zen. 

Ibilbidea: 600 m. Desnibela: 44 m. Batez besteko mal-
da: 7,33 % (beherantz). Zailtasuna: txikia

>udalaren
osoko bilkura
laburpena

OSOKO BILKURA
BEREZIA
2008ko abenduaren 16a

MOGOTES SEKTOREKO BI LURZATI
LEHIAKETA PUBLIKO BIDEZ
BESTERENTZEKO ESPEDIENTEA
ONETSIA
Zinegotzi guztiek parte hartu
zuten osoko bilkuran, Udalbatzak
Berriobeitiko Udaleko R-13.1 eta 
R-13.2 lurzatiak besterentzea onetsi
zuen, bi-biak Artikako Mogotes
deritzon sektorea birzatitzeko
proiektuaren ondoriozkoak; 8 boto
izan ziren alde (AAB, UPN, CIB eta
AVAB), eta 3 kontra (NaBai eta 
CP-HK).

GOBERNUZ KANPOKO
ERAKUNDEENTZAKO 
DIRULAGUNTZEN BANAKETA
Osoko bilkurak erabaki zuen
51.404,41 euro Hirugarren Mundua-
ri laguntzeko GKEei ematea eta
12.851,10 euro, berriz, gizarte xedea
duten erakundeei: azken dirutza
horretatik, 4.000 euro Gizakia
Helburu erakundearentzat izanen
dira. Aho batez hartutako erabakia
izan zen; hori bai, José Antonio
Aquerreta (AVAB) zinegotzia
abstenitu zen, aurkeztutako
proiektu batekin lotura zuzena
zuelako.

ESKOLAZ KANPOKO EKINTZETARAKO
DIRULAGUNTZAK
Aho batez erabakita, Udalbatzak
diruz lagundu ditu Orkoiengo San
Migel eta Berriozarko Mendialdea
ikastetxe publikoetako eskolaz
kanpoko ekintzak, bai eta Berrio-
zarko DBHko institutukoak ere.
Dirua zehazki honela banatuko da:
2.964,27 euro, Berriozarko DBHko
institutuarentzako; 703,5 euro,
Berriozarko ikastetxe publikoaren-
tzako eta, azkenik, 127 euro,
Orkoiengo San Migel ikastetxea-
rentzako. 

LURZATIAK ENKANTEAN SALTZEKO
PROPOSAMENA
Osoko bilkurak Berriogoitiko 14.
poligonoko 317. eta 319. lurzatiak
enkantean saltzea onetsi zuen; 
7 boto izan ziren alde (AAB, CIB 
eta UPN); 2, kontra (NaBai) eta 2
abstentzio (AVAB eta CP-HK).

AAB TALDEAREN MOZIOA INAZIO
URIAREN ERAILKETA GAITZESTEKO
Udalbatzak AAB taldearen mozioa
onetsi zuen, Inazio Uriaren erailke-
ta gaitzesteko, biktimei eta familia-
koei elkartasuna adierazteko eta
ETAri armak utz ditzan eskatzeko.
10 boto izan ziren alde (AAB, UPN,
NaBai, CIB eta AVAB) eta absten-
tzio 1 (CP-HK).

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore
batzuk. 

>INSTALAZIOAK 
Artikako Kirol Hiria aurrera

Udalak Artikako Kirol Hiriaren hasierako proiektua aldatzea erabaki du, haren
bideragarritasuna bermatzeko. ASOARQ arkitekto-enpresak aurkeztutako
proposamen berriak halako mozketa jakin batzuk aurreikusi ditu: horren
ondorioz, kostea 14 milioitik 9,5 milioi eurora murriztu da.
Kirol instalazioek 44.048,86 metro koadro izanen dituzte eta ez 48.239, 03
metro, hasierako proiektuak zekarrenaren arabera. Aldaketak, batez ere,
igerilekuetako egiturari dagozkio. Horrela, kanpoaldean lau igerileku izan
beharrean, bi izanen dira: batetik, igeriketa-igerilekua (hasierako planean
aurkeztutakoa), eta bestetik, beste bat txikiagoa, txirristekin, jostetan aritzeko.
Barrualdeko igerilekuei dagokienez, igeriketakoari eutsi zaio, baina jostetarako
igerilekua % 30 murriztu da eta, horrez gain, jakuzzi goratuak ezabatu dira. 
Kanpoaldeko fatxada ere aldatu da eta itxura soilagoa izanen du. 
Behin udalbatzak proposamen berriari oniritzia emanda, arkitektoek bi hilabete
izanen dituzte proiektuaren xehetasunak zehazteko. 

>HEZKUNTZA
Haur eskolen matrikulazioa, martxoaren 23tik
apirilaren 3ra
Berriobeitiko eta Artikako haur eskolen aurre-inskripzio epea martxoaren 23tik
apirilaren 3ra izanen da. Guztira, 56 ikastoki eskainiko dira. Berriogoitikoak
gaztelaniazko hezkuntza ematen du eta 8 ikastoki eskainiko ditu bularreko
haurrentzat; 20, urte batetik
bira urteko haurrentzat, eta
3, bitik hirura urtekoentzat.
Artikakoak euskarazko
hezkuntza ematen du eta 8
ikastoki eskainiko ditu
bularreko haurrentzat; 16,
urte batetik bira urteko
haurrentzat, eta 1, bitik
hirura urtekoentzat.
HAURRAK AUKERATZEKO
BAREMOAK

Hainbat aukeraketa-baremo
hartzen dira kontuan
ikastokia esleitzerakoan:
besteak beste, haurraren
helbidea eskolatik hurbil ote
dagoen eta aitaren edo amaren lantokia. Eskola dagoen herrian 2009ko
urtarrilaren 1a baino lehen erroldatuta egonez gero, 20 puntu lortzen dira;
eskatutako eskolan aitak edo amak lan egiten badu, 10 puntu; eta eskatutako
eskola dagoen udalerrian lan egiten badu, 5 puntu.
Bestaldetik, gurasoen lan egoera ere kontuan hartuko da. 20 puntu lortuko
dituzte baldintza hauek betetzen dituzten eskatzaileek: gurasoek edo tutoreek
lanaldi osoan lan egitea; guraso edo tutoreetako bat lanaldi osoan aritzea eta
besteak dedikazio handia behar duten ikasketa arautuak egunez ikastea, behar
bezala frogaturik; eta biek dedikazio handia behar duten ikasketa arautuak
egunez ikastea, behar bezala frogaturik. Azkenik, 15 puntu lortuko dituzte
gurasoetako bat lanaldi osoan lanean edo ikasten ari denean, eta bestea lanaldi
partzialean. 

>udal informazioa

OSOKO BILKURA
ARRUNTA
2009ko urtarrilaren
13a

UDALAK AÑEZKARKO PILOTALEKU
ESTALIA PROPOSATU DU TOKI
INBERTSIORAKO ESTATUKO
FUNTSAREN DIRUA JASOTZEKO
Teresa Martínez (UPN) zinego-
tziak izan ezik, gainerako guztiek
parte hartu zuten. Osoko bilku-
ran, Udalbatzak erabaki zuen
Estatuak Toki Inbertsiorako
ezarritako Funtsaren dirulagun-
tzak Añezkarko pilotaleku
estalira bideratzea.

OSOKO BILKURA
ARRUNTA
2009ko otsailaren 3a
2009KO AURREKONTUEN
ZIRRIBORROA ONETSIRIK
Udaleko zinegotzi guztiek parte
hartu zuten osoko bilkuran atzera
bota zuten 2009Ko Aurrekon-
tuen zirriborroa; 4 boto izan
ziren alde (AAB eta José Manuel
Larumbe-CIB); 5 boto izan ziren
kontra (NaBai, UPN eta CP-HK);
eta 2 abstentzio (AVAB eta
Aránzazu Algárate-CIB).

PLANTILLA ORGANIKOA HASIERA
BATEZ ONETSIRIK
Udalbatzak Berriobeitiko Udala-
ren 2009ko plantilla organikoa
onetsi zuen hasiera batez, bai
eta Lan Eskaintza Publikoa ere;
10 boto izan ziren alde (AAB,
UPN, NaBai, CIB eta CP-HK) eta
abstentzio 1 (AVAB).

2009KO EGUTEGIA ONETSIA
Osoko bilkurak 2009ko egutegia
onetsi zuen: 9 boto izan ziren
alde (AAB, UPN, NaBai eta CIB)
eta 2 abstentzio (CP-HK eta
AVAB). 

INFORMAZIO BATZORDEAK ERATZEA
Udalbatzak NaBai taldearen
proposamena onetsi zuen,
informazio batzorde iraunkorrak
sortzeko, beharrezkotzat jotzen
direnean; 9 boto izan ziren alde
(AAB, UPN, NaBai, CIB, AVAB eta
CP-HK) eta 2 abstentzio (AAB). 

2009KO HIRIKO KANPAMENTUEI
DAGOKIEN TXOSTEN TEKNIKOA
ONETSIA
Osoko bilkurak aho batez onetsi
zuen 2009ko hiriko kanpamen-
tuei dagokien txosten teknikoa.

ARTIKAKO KONTZEJUAREN
ESKAERA KIROL PISTAREN
OBRAREN % 25 DIRUZ
LAGUNTZEKO
Udalbatzak atzera bota zuen
Artikako Marta Mendia pistaren
obraren koste osoaren % 25
ordaintzeko dirulaguntza ema-

tea; 10 boto izan ziren kontra, eta
abstentzio 1: Antonio Aquerreta
(AVAB). 

NABAI TALDEAREN MOZIOA
ALDERDI POLITIKOAK LEGEZ KANPO
UZTEKO AUZIEN KONTRA
Osoko bilkurak atzera bota zuen
NaBai taldeak aurkeztutako
mozioa, Auzitegi Gorenak EAE
legez kanpo uzteko emandako
epaiaren kontrako desadostasu-
na adierazteko; 4 boto izan ziren
kontra (UPN eta CIB); 4 absten-
tzio (AAB eta AVAB) eta 3 alde
(NaBai eta CP-HK).

OSOKO BILKURA
BEREZIA
2009ko otsailaren 17a
PLEGUAK, HITZARMENA ETA
AURREKONTU ALDAKETAK TOKI
INBERTSIORAKO ESTATUKO
FUNTSAREN OBRARAKO
Berriobeitiko zinegotzi guztiek
parte hartu zuten osoko bilkuran,
Udalbatzak aho batez onetsi
zuen Toki Inbertsiorako Estatuko
Funtsaren laguntzak Añezkarko
pilotaleku estalira bideratzea eta,
era berean, behar diren neurri
guztiak hartzea obra hori
estatuko funtsaren kontusailean
bil dadin. 

TOKI INBERTSIOEN PLANERAKO
ESKAERAK
Osoko bilkurak aho batez onetsi-
ta, Oteitza, Elkarte, Añezkar,
Larrageta, Artika eta Lotzako
Kontzejuetako hainbat obra
sartuko dira Nafarroako Gober-
nuaren 2009-2012 urteetarako
Toki Inbertsioen Planean. 

OSOKO BILKURA
ARRUNTA
2009ko martxoaren 3a
HAUR ESKOLEN 2009/2010
IKASTURTEKO MATRIKULAZIO
KANPAINA ONETSIA
Zinegotzi guztiek parte hartu
zuten osoko bilkuran, haur
eskolen 2009/2010 ikasturteko
matrikulazio kanpaina onetsi
zuen Udalbatzak aho batez.

2009KO KULTUR ETA GIZARTE
ARLOETARAKO DIRULAGUNTZEN
DEIALDIA, 2008KO GASTU
TXOSTENA ETA EUSKARA
ZERBITZUAREN 2009KO
AURREKONTUA 
Udalbatzak aho batez onetsi
zuen 2009ko kultur eta gizarte
arloetarako dirulaguntzen
deialdia, bai eta 2008ko gastu
txostena ere. Euskara Zerbitzua-
ren aurtengo aurrekontuari
dagokionean, Udalbatzak aurre-
kontuari onespena eman zion; 6
boto izan ziren alde (AAB, NaBai
eta CP-HK); 3 abstentzio (AVAB
eta CIB), eta 2 kontra (UPN).



>ESTATUKO LAGUNTZAK 
Berriobeitik Añezkarren pilotaleku estalia
eraikitzera bideratuko du estatuko funtsa
Toki Inbertsiorako Estatuko Funtsetik datozen laguntzak Añezkarren
pilotaleku estalia eta biltegi bat eraikitzera bideratuko ditu Udalak. 
Kirol instalazioa jartzeko lurzatia Añezkarko kontzejuko lurretan dago,
eta Berriobeitiko Udalari utzi zaizkio, obrak udal izaera har dezan eta,
horrela, estatuko funtseko laguntzetan sar dadin. Lursailak 10.800 bat
metro koadro ditu eta, gaur egun, zelai bat eta berdegune bat daude,
eta zabuak ditu etxeetatik hurbileneko aldean; zelai horretan futbole-
an aritzen dira. Beste muturrean, lantegi baten ondoan, betetze-lur
pilatuak daude eta den-dena sasiek hartua dago. 
FRONTOI KIROLDEGIA
Pilotaleku estalirako diseinatua dagoen proiektuaren arabera, kontra-
kantxa handi bat eginen da hantxe kiroldegi-pista jartzeko; bestalde,
120 metro koadroko biltegi bat eraikiko da ekipamendua gordetzeko.
Aurrerago, biltegian aldagelak eta komunak jarriko dira. 
Hamabi enpresak aurkeztu dira pilotaleku estalia eraikitzeko proiektu-
ra, eta obraren kostea 514.328 euro da.

>IZENDAPENA
José Álvaro Marinero, Bake Epaile berria
Joan den otsailaren 3an, Udalak José Álvaro Marinero Muñoz
izendatu zuen Berriobeitiko Bake Epaitegiko Bake Epaile, datozen
lau urteetarako. Fernando Albes, bere aldetik, ordezko Bake Epailea
izanen da. 

>GIZARTE XEDEAK
GKE eta beste elkarteentzako laguntzak
Berriobeitiko Udalak 51.404,41 euro bideratu ditu Hirugarren Mundua-
ri laguntzeko proiektuetara (BPGren % 0,8) eta 8.851,10 euro, berriz,
(BPGren % 0,2) gizarte xedeak dituzten erakundeetara. 
Hirugarren Munduko proiektuei dagokienez, Frantziskotar Txiki
Komentualek, María Salus Infirmorun Misiolari Elkarteak eta Territo-
rios Vivos Elkarteak 8.567,40na euro jasoko dituzte; bestalde, Nafa-
rroako Saharar herriaren Ordezkaritzak, Berriozarko San Vicente Paúl
Karitatearen Alabek (COVIDE), Mugarik Gabe-k, Siempre Adelante
Fundazioak, Asamblea Provincial del Poder Popular de la Habana-k
(Kuba), Ayuda Escuelas Profesionales en África Elkarteak eta Topazio
Taldeak 3.671,14na euro jasoko dituzte.
Azkenik, gizarte xedeak dituzten hainbat erakundek 1.770,22na euro
jasoko dituzte. Hauek dira: Nafarroako Pertsona Gorren Elkartea,
Anfas, Ayúdale a caminar Elkartea, Ademán eta Eunate Elkartea.

>ERAIKUNTZA
Babes ofizialeko 66 etxebizitza Mogotes
sektorean
Guztira 12 enpresa aurkeztu dira Artikako Mogotes sektorean babes
ofizialeko 66 etxebizitza eraikitzeko proiektuan. Lurzati bakoitzak
1.120 metro koadroko luze-zabalera du. Lurzati bat bere osoan
Berriobeitiko Udalean erroldatuta dagoen jendearentzat
erreserbatuta dago, eta beste lurzatiaren % 48,01 ere bai. 

>EGUBERRIAK
Eguberrietako postalak 
2008ko Eguberriek irudi gogoragarriak utzi zizkiguten. Olentzero
Larragetan eta Artikan barna ibili zen; Mari Domingi, bere aldetik,
hau da, Olentzeroren neskalaguna, Añezkarreraino etorri zen,
haurrek idatzitako gutunak jasotzeko. Berriobeitiko auzokideek,
bestalde, Ekialdeko Errege Magoen bisita jaso zuten; erregeak
kalez kale ibili ziren beren orga ederrean.

>LOTZA
Aurtengoan ehunka hegazti 
ibili dira baltsan 
Urtarrilean eta otsailean euria eta elurra ugari izan da
gure bazterretan eta, hori dela-eta, ikuskizun aparta
gozatzeko aukera izan dute aurtengo neguan Lotzako
baltsara joan diren guztiek. Izan ere, ehunka espeziek
hezegune horretan atseden hartu, berrindartu eta, ondo-
ren, migrazioan jarraitu dute beste herrialde batzuetarantz
joateko. Antzara hankagorriztak, ahate mokozabalak,
basahateak, ipar-ahateak, zertzeta arruntak, koartza
hauskarak eta ahate buztanluzeak. Azken hilabeteotan era
askotako espezieak ibili dira; baina guztien artean, bat da
benetan nabarmentzekoa: hots, zertzeta baikaldarra
esaten zaiona, oso espezie arraroa. 
Bestaldetik, Gorosti Natur Zientziak Elkartearen botanika
arloak txango bat antolatu du Lotzako baltsara datorren
ekainaren 4an, orkideak ikusteko. 

>udal informazioakontzejuak

>BERRIOBEITI
Berriobeitiko inauteriak
Haur aunitzek parte hartu zuten joan den otsailaren 21ean Berriobeitiko Kontze-
juko inauteri jaian, herriko pilotalekuan antolatutakoa. Besteak beste, ekitaldi
hauek egin ziren: mozorro-dantzaldia eta jokoak, arratsaldeko bost eta erdietatik
aurrera, eta bukatzeko, txokolate-jana. 

San Isidro festak
Berriobeitiko auzokideek maiatzaren 15tik 17ra ospatuko dituzte herriko festak;
hau da, San Isidroak. Ekitaldi ugari eginen dira; horien artean, aipatu behar da
hilaren 15an eginen diren meza eta prozesioa. 16an, bestalde, larunbatean, ohi
denez herri bazkaria eginen da pilotalekuan. 

>LARRAGETA
Herriko pilotaleku estalia handizki inauguratu zen

Joan den otsailaren 28an, festa egun ederra egin zen Larragetan, herriko pilotaleku estalia inaugura-
tu zelako. Ekitaldia eguerdiko hamabietan hasi zen; zehazki, Amelia Peñalver kontzeju-buruak
hitzaldia egin eta jasotako dirulaguntzak eskertu zituen; era berean, harro agertu zen, Larrageta
bezalako herri txiki bateko auzokideek pilotaleku estalia dutelako. Ondotik, instalazio berriak inaugu-
ratu eta ohorezko aurreskua dantzatu zen. Ekitaldiari bukaera emateko, pilotari afizionatuen arteko
partida bat jokatu zen. Lanek 225.000 euro balio izan dute; dirutza horretatik, Nafarroako Kirol
Institutuak 127.000 eman ditu. 

>AITZOAIN
Agate
Deunaren
ospakizuna 
Aitzoaingo auzokideek
festa giro ederrean
ospatu zituzten Santa
Ageda jaiak eta jende
guztiarentzako ekital-
diak izan ziren. Horre-
la, larunbatean
(otsailaren 7an) ohiko
herri bazkarian 140
lagun inguru bildu
ziren; denak Kontze-
juaren Etxean. Bazka-
riaren ondotik, karta
txapelketa jokatu eta
batukada bat ere egin
zen; gauez, su artifi-
zialek bukaera kolore-
tsua eman zioten
egunari. 
Aurtengoan izandako
gauza berrien artean,
igande goizeko kometa
tailerra aipatu behar
da, 50 neskato-mutiko
aritu baitziren. Hau-
rrek behar diren
material guztiak izan
zituzten eskura
kometak egiteko, eta
nork berea egin zuen.
Behin kometa eginda,
denak herriko plazara
atera eta eskuz
egindako lanak proba-
tu zituzten. 

>BERRIOBEITI
Berriobeitik Kirolaren
Eguna eginen du
maiatzaren 24an

Egunari hasiera emateko, ohi denez
Berriobeitiko Udala izeneko Herri
Lasterketa eginen da; aurtengoa
bederatzigarren ekitaldia izanen da.
Aurre-benjaminak izanen dira lehenbi-
zikoak laster egiten; goizeko hamarre-
tan, zehazki. Handik ordubetera,
kadeteak, jubenilak, juniorrak, prome-
sak, seniorrak eta beteranoak arituko
dira. Lasterketa nagusiko irabazleek,
bai gizonezkoetan bai emakumezkoe-
tan, 180na euro jasoko dituzte; bigarre-
nek, berriz (hala gizonezkoetan nola
emakumezkoetan) 120na euro, eta
hirugarrenek, 90na euro. Gainerako
kategorietako irabazleei, bestalde,
trofeo bana emanen zaie, eta sailka-
tuen artean kamisetak eta dominak
banatuko dira. Lasterketan aritzeko,
izena irteeran bertan eman behar da
(Udaletxean) eta aurkezteko epea
proba bakoitza hasi baino ordu erdi
lehenago itxiko da.
Eguerdiko hamabietan, Berriobeitiko
haurren judo taldearen ohiko erakustal-
dia eginen da eta, egun osoan, rokodro-
moak ateak zabalik izanen ditu, nahi
duen orok instalazioak erabil ditzan.
Horrez gain, jendeak aukera ere izanen
du eskaladan ikasten hasteko ikastaro-
an aritzeko; adin guztietarako ikastaroa
izanen da, monitore espezializatuek
emanik.

IGERILEKUAK. 76 HAUR IGERIKETA
IKASTAROAN. Joan den urtarrilean,
igeriketa ikastaro berria hasi zen udal
igerilekuetan. Martxoaren 19ra arte,
guztira 76 haurrek parte hartu dute
udalaren kirol instalazioetan antolatu-
tako hiruhileko jardueretan. Arrakasta-
rik handienetakoa izan duten ikastaroen
artean, niniena aipatu behar da, 6tik 18
hilabetera arteko umeentzako, bai eta
18tik 3 urtera arteko haurrentzako ikas-
taroa ere; guztira, 28 lagun aritu dira.
Era berean, azpimarratu behar da haur
ugari aritu dela 3tik 6ra urte arteko
ikastaroan, astero lau talde aritu baiti-
ra. 
Laster, bigarren hiruhilabeteko igerike-
ta ikastaroak hasi, eta ekainaren 11ra ar-
te iraunen dute. 

>kirolak

Udako hiri
kanpamentuetako
berritasunak
60 TOKIAK ZOZKETAZ BANATUKO DIRA
Aurtengoan, uda parteko hiri kanpamentuek gauza berri
nabarmenak izanen dituzte. Lehenbizikoa aurre-inskrip-
zioei dagokie. Izan ere, aurreko urteetan ez bezala, haur ba-
koitzak gehienez hamabostaldi bakar batean parte hartu
beharko du. Aurre-inskripzioa egiterakoan, bi hamabostal-
di adierazteko aukera izanen da, haur bakoitzaren lehenta-
sunaren arabera. 
Beste alde batetik, erroldatuta ez dauden pertsonak zuze-
nean itxaron zerrendan sartuko dira, eta bakar-bakarrik to-
kia izanen dute, baldin eta, erroldatuen arteko banaketa
egin ondoren, hartu gabeko tokirik gelditzen bada.
Guztira, 36 toki eskainiko dira gaztelaniaz (24, 3tik 5 urtera
bitarteko haurrentzat, eta 12, 6tik 12 urtera arteko haurren-
tzat) eta 24 euskaraz (12, adin talde bakoitzean). 
Aurre-inskripzioak 012 telefonoaren bidez eginen dira, goi-
zeko 8etatik arratsaldeko zazpiak bitartean; aurtengoan,
ordea, ez da dei-hurrenkera kontuan hartuko, tokiak zoz-
keta bidez banatuko direlako. Erroldatuentzako epea
maiatzaren 4tik 7ra izanen da, eta erroldatuta ez daude-
nentzako, aldiz, maiatzaren 8a.

ZOZKETA BIDEZKO BANAKETA
Beste gauza berri nabarmena da toki guztiak zozketa bi-
dez banatuko direla; aurre-inskripzio guztien arteko zoz-
keta izanen da. Horrela, 012 Infolocal zerbitzua
harremanetan sartuko da tokia lortu dutenekin telefonoz
edo SMS bidez. Baieztapena maiatzaren 18tik 29ra bitar-
te eginen da.
Hiriko kanpamentuen prezioa 40 euro izanen da errolda-
tuentzako, eta 60 euro, erroldatuta ez daudenentzako. Kan-
pamentua izena ematerakoan ordaindu beharko da, txartel
bidez ordaindu ere, edo bestela, Infolocal zerbitzuak jaki-
naraziko duen kontuan, 48 orduko epean. Ez da tokia baiez-
tatu aurreko inolako ordainketarik onartuko. Ordainketako
azken eguna ekainaren 2a izanen da.

AGENDA
MARTXOAK 25. EUSKARAZKO IPUIN-KONTALARIA. Artikako Liburutegia. 18:30ean. MAR-
TXOAK 28. KORRIKA. Berriobeiti. 13:30ean. MARTXOAK 28. “Cositas flamencas” DANTZA
IKUSKIZUNA, José Porcelen Balet Flamenkoa. María de Maeztu Kultur Etxea. 20:00etan.
APIRILAK 8. GAZTELANIAZKO IPUIN-KONTALARIA. Artikako Liburutegia. 18:30ean. APIRI-
LAK 22. EUSKARAZKO IPUIN-KONTALARIA. Artikako Liburutegia. 18:30ean. APIRILAK 25.
ANTZERKIA “Historias del cielo”, “No sólo teatro” taldearen eskutik. Berriogoitiko Kultur
Etxea. 19:00etan. APIRILAK 26. HAUR ANTZERKIA “Bolboreta”, Trompicallo taldearen es-
kutik. María de Maeztu Kultur Etxea. 18:00etan. MAIATZAK 6. GAZTELANIAZKO IPUIN-KON-
TALARIA. Artikako Liburutegia. 18:30ean. MAIATZAK 10. ANTZERKIA “El concursazo”, Trapu
Zaharra taldearen eskutik. Aitzoaingo Kontzejuaren Etxea. 12:00etan. MAIATZAK 15-17. BE-
RRIOBEITIKO SAN ISIDRO FESTAK. MAIATZAK 16. “The Cheese & Road Ensemble” TALDEA-
REN JAZZ KONTZERTUA. María de Maeztu Kultur Etxea. 20:00etan. MAIATZAK 20.
EUSKARAZKO IPUIN-KONTALARIA. Artikako Liburutegia. 18:30ean. MAIATZAK 24. KIRO-
LAREN EGUNA. Berriobeiti. MAIATZAK 29. BERRIOZARKO MUSIKA ESKOLAREN KONTZER-
TUA. María de Maeztu Kultur Etxea. EKAINAK 6. ZINEMA “Hairspray”. Berriobeitiko
Pilotalekua. 19:00etan. EKAINAK 20. EUSKARAREN EGUNA. Berriobeiti

>kultura
>ESCENA DANTZA JAIALDIA
Balet flamenkoa Artikan
Martxoaren bukaeran, José Porcelen
Balet Flamenkoa Artikara etorriko
da, “Cositas flamencas” izeneko
muntaketa emateko; indarrez,
teknikaz eta artista bakoitzak bere
artearen bidez sortzen dituen
ekarpen flamenkoez betetako saioa. 
José Porcel da ikuskizuneko zuzen-
dari artistikoa eta bera ere lan
honetako dantzari nagusia da.
Harekin batera, beste bi dantzari
arituko dira: Leticia Calatayud eta
Patricia Goró.
“Cositas flamencas” martxoaren
28an emanen da, arratsaldeko
8etan, Artikako Maria de Maeztu
Kultur Etxean. Nafarroako Gober-
nuak gure herrialdeko zenbait
udalekin batera (besteak beste,
Berriobeitikoarekin) elkarlanean
antolatutako “Escena” Dantza
Jaialdiaren barruko saioa da.

> EMAKUMEA
Emakumeen kontrako
indarkeriari buruzko hitzaldia
Emakume Langilearen Nazioarteko Eguna-
ren karira, Mauge Cañada psikologoak
hitzaldia egin zuen joan den martxoaren
6an: hizlaria Iruñeko IPES-Gizarte Ikerketara-
ko Talde Eragileko kidea da eta gai hau
jorratu zuen: “Agerian eta estalian dauden
zauriak. Emakumeen kontrako indarkeria”.
Hitzaldia Artikako Maria de Maeztu Kultur
Etxeko ekitaldi aretoan egin zen.

> UDABERRIKO JIRA BIRA
Antzerkia, musika eta zinema udaberria girotzeko
Nafarroako Gobernuko “Udaberriko Jira-bira” kultur programazioa gure herrie-
tara iritsiko da beste behin ere. Horrela, “No sólo teatro” taldeak “Historias del
cielo” izenburuko antzezlana emanen du datorren apirilaren 25ean, Berriobeiti-
ko Kontzejuaren Etxean. Hurrengo hilabetean, Aitzoainen “El concursazo” lana
emanen du Trapu Zaharra taldeak; maiatzaren 10ean izanen da, igandea,
Kontzejuaren Etxean, eguerdiko hamabietan. 
Aurreko urteetan bezala, musikak ere bere tartea izanen du Udaberriko Jira-
biran. Zehazki, maiatzaren 16an, “The Cheese & Road Ensemble” jazz taldeak
kontzertua eskainiko du Maria de Maeztu Kultur Etxean, arratsaldeko 8etan
hasita.
Programazioari bukaera emateko, ekainaren 6an “Hairspray” filma emanen da
Berriobeitiko pilotalekuan; arratsaldeko zazpietan, zehazki.

GAZTELANIAZKO TOKIAK
Berriobeitiko erabilera
anitzeko eraikina
• 3 - 5 urte: 24 toki
• 6 - 12 urte: 12 toki
EUSKARAZKO TOKIAK
Artikako María de Maeztu
Kultur Etxea
• 3 - 5 urte: 12 toki
• 6 - 12 urte: 12 toki
TXANDAK (HAMABOSTALDIA)
• 1. txanda: ekainaren 22tik

uztailaren 3ra
• 2. txanda: uztailaren 13tik

24ra
• 3. txanda: uztailaren 27tik

abuztuaren 7ra
• 4. txanda: abuztuaren 10etik

21era
• 5. txanda: abuztuaren 24tik

irailaren 4ra

AURRE-INSKRIPZIOA: 
012 Infolocal (8:00etatik
19:00etara)
• Erroldatuak: maiatzak 4, 5, 6

eta 7
• Ez-erroldatuak: maiatzak 8
Prezioa: 40 euro erroldatuek;
60 euro ez-erroldatuek
Ordaintzeko azken eguna:
ekainaren 2a

Hiriko kanpamentuak

FERMÍN GOÑI

“Musika oso jarduera atsegina da 
hartan aritzen denarentzako”

Hogei urtetik gorako ibilbidea egina duen
honetan, Berriozarko Francisco Casanova
Musika Eskola musika arloko erreferentzia
bilakatu da Iruñerri osoan. 300 ikasle joaten
dira astero eskolara eta, horietatik, 60 Berrio-
beitiko udalerrikoak dira. Datorren ikastur-
tean, eskolak ikasketa-plana berrituko du
eta espezialitateen artean trikitixa sar leza-
ke. Aukera ona da, beraz, musikan hasi nahi
duten Berriobeitiko auzokideentzat, Berrio-
zarko auzokideen baldintza ekonomiko ber-
berak dituztelako, baita izena emateari
dagokionean ere.
Nolako hezkuntza musikala eskaintzen du
Berriozarko Musika Eskolak?
Oinarrizko musika eskola da; beraz, musika-
hastapenetik (4tik 7ra urte arteko haurrekin)
hasi eta zortzi ikasmailaz osaturiko ikaske-
ta-plana du. Espezialitateak, berriz, hamabi
dira: pianoa, biolina, flauta, gitarra (klasikoa
eta elektrikoa), baxua, akordeoia, txistua,
oboea, klarinetea, saxofoia, tronpeta, tron-
boia, tronpa, tuba eta perkusioa. 
Zer instrumentuk dute harrerarik handie-
na?
Normalean, ezagunenek. Pianoa, gitarra eta
akordeoia dira ezagunenak, baina azken ur-
teotan, joera aldatzen ari da. Haur askok sa-
xofoian eman dute izena. 
Haur bat musikaren munduan hasteko,
beharrezkoa al da inolako trebetasunik
edo interesik agertzea?
Oro har, haur guztiek kualitate musikalak di-
tuzte; baina kualitateak hezi eta landu behar
dira. Guk musikan hasteko tailerra ematen
dugu, batez ere entzuketa, erritmoa, ahotsa
eta psikomotrizitatea lantzeko. Prestakunt-
za hori ongi heldu zaie haur guztiei, trebeta-
sun musikalak izanik edo ez. Bereziki
gomendagarria da, gainera, entzumen eta
mintzamen arazoak dituzten haurrentzako.
Frogatua dago mintzamen eta entzumen
arazoak dituzten haurrek musikaren bidez
hobera egiten dutela.
Nolakoa da eskolako hezkuntza eredua?
Ereduaren ikuspegia oso freskoa eta dinami-
koa da. Lehenago, prestakuntza musikala
helburu profesionalera bideratua zegoen.
Jendeak kontserbatorioan izena ematen
zuen, etorkizunean musika haien ogibidea

izan zedin. Orain, ordea, denetariko jende-
arentzako da. Gure eskolara etortzeko, ez da
beharrezkoa xede profesionalik izatea; aski
da kezka musikalak izatea.
Eta helduei dagokienez, haiek ere eskolan

sar al daitezke aurretik deus jakin gabe?
Bai, jakina. Guk musikara hurbildu nahi du-
ten guztiei egiten diegu harrera; horregatik
dugu helduentzako lerro musikal bat. Gure
eskolaren ezaugarri bat da. Orain, esaterako,
hainbat erretiratu ari dira eskolak hartzen
eta oso pozik daude. 
Zer egiten dute ikasleek behin ikasketa-
plana bukatuta?
Gure eskolan tokirik badago, batzuek hemen
bertan jarraitzen dute ikasten. Beste batzuk
kontserbatoriora doaz; esate baterako, Oiha-
ne Gulinak eta Iranzu Galdósek egin duten
bezalaxe. Bi-biak gure eskolan aritutakoak
dira eta, laster, kontzertu bat eskainiko dute
gurean. Beste datu esanguratsu bat da esko-
lan hasi diren azken hiru irakasleak gure
ikasle ohiak direla, oposaketa gainditu bai-
tute; eta egia esan, harro nago.
Zer esanen zenioke musika ikastea oso
garbi ikusten ez duen pertsonari?
Musika berez da oso erakargarria. Oso jar-
duera atsegina da, hartan aritzen duena-
rentzako. Eskola honetan, gainera, oso maila
musikal ona duten taldeetan parte hartzeko
aukera ematen da. 

BERRIOZARKO MUSIKA ESKOLAKO ZUZENDARIA

> ANTZERKIA
Antzerkia María de Maeztu Kultur Etxean
Artikako Maria de Maeztu Kultur Etxean “Que viene mi marido” izenburuko antzezlana eman zuen Ligli Trouppe taldeak, joan den martxoaren 7an.
Ikusle asko bildu ziren eta, egia esan, denek ederki gozatu zuten herentzia bat kobratzeko alargun gelditu behar duen neskaren istorioarekin.
Martxoaren 15ean, berriz, igandea, haurrek berriro Txanogorritxuren arriskuak bizi izan zituzten, Deabru Beltza taldeak euskaraz eman zuen Nora
zoaz Txanogorritxu? Antzezlanaren bidez.
Apirilean, haur antzerkia ere izanen da; horrela, Trompicallo taldeak “Bolboreta” izenburuko antzezlana emanen du. Apirilaren 26an, arratsaldeko
6etan, Artikako Kultur Etxean. 

JARDUERAK. D EREDUAREN INGURUKO INFORMAZIO
KANPAINA. Nafarroako hainbat Udalek, Berriozarkoak
barne, euskarazko D hizkuntza ereduaren inguruko infor-
mazio kanpaina egin dute otsailean gurasoei begira. Horre-
la, 2006an, Berriobeitiko udalerrian jaiotako haur guztiek
gutun eta orribiko bana jaso dituzte, euskarazko eredua-
ren ezaugarriak eta alde onak azaltzeko, eta horrekin ba-
tera, opari txiki bat ere bai: askaria eramateko poltsa bat,
zehazki.
Euskara Zerbitzuak bildutako datuen arabera, Berriobeiti-
ko biztanleen % 23 euskalduna edo ia euskalduna da; portzentaje hori, gainera, gora doa urtez urte.
Gaiari lotutako argibide guztietarako, jo ezazue Udaleko Euskara Zerbitzura, 948 303129 telefonoa-
ren bidez.

SOLASALDIAK NAFARROA ETA EUSKARARI BU-
RUZKO MINTZALDIAK. Berriobeitiko Udalak,
Euskararen Nafar Institutuak (Euskarabideak) eta
Nafar Ateneoak antolaturik, euskararen inguruko
bi mintzaldi egin ziren joan den martxoan, erabile-
ra anitzeko eraikinean. Lehenbizikoa martxoaren
12an izan zen eta Xabier Zabaltzak gaztelaniaz
eman zuen: “Gaztelania eta euskara Nafarroako
historian”. Bigarrena, berriz, martxoaren 17an izan
zen, euskaraz, Iñaki Zabaletaren eskutik: “Europa-
ko hizkuntza gutxituetako kazetariak eta hedabi-
deak”.

JAIA. EUSKARAREN EGUNA. Berriobeitiko uda-
lerriak ekainaren 20an Euskararen Eguna ospatu-
ko du. Jarduera-programa antolatzen lagundu nahi
duten guztiek Euskara Zerbitzura jo behar dute
(Josune) 948 303129 telefonoaren bidez, edo bes-
tela, helbide honen bidez: euskara@berrioplano.es.

LEHIAKETA ALBUM ILUSTRATUAK SORTZEKO III.
ETXEPARE SARIA. Album ilustratuak sortzeko Et-
xepare Saria antolatzen duten Udalek lehiaketaren

edizio berria deitu dute.
Antolatzaileen artean
gure Udala dago. Lanak,
beraz, albuma izan be-
har du: hau da, irudiz
eta testu laburrez osa-
turiko istorio bat sortu
behar da. Lanak jato-
rrizkoak eta argitaratu
gabeak izanen dira, eta
haurrei zuzendutakoak.
Albumak izengoitiaz
izenpeturik egonen dira
eta Leitzako Udalean

aurkeztu behar dira (Euskara Zerbitzuan) azaroa-
ren 30a baino lehen. 6.000 euroko sari bakarra
emanen da, egile eskubideen aurrerapen moduan. 
Iazkoan, 'Zirkua amets' izenburuko lanak jaso zuen
Etxepare Beka, eta euskaraz, gaztelaniaz eta gale-
goz argitara eman da. Joxan Ormazabalek idatzita-
ko lana da eta irudigilea Iraia Okina izan da.

EUSKARAREN EZAGUTZA HERRITAR EUSKALDU-
NEN FITXATEGIA. Udalak herritar euskaldunen
fitxategia eginen du, programei, kanpainei, ikasta-
roei eta jarduerei buruzko informazioa herritar ba-
koitzari bidaltzeko, euskaraz ote dakien kontuan
hartuta.

Horrela, martxoaren 12tik aurrera, ITEM enpresa
etxez etxe ari da, aurretik etxeetara bidalitako
galdetegia jasotzeko; galdetegia zuzendua dago
euskarazko informazioa eta udalak euskara bult-

zatzeko antolatzen dituen jardueren inguruko ar-
gibidea jaso nahi duten herritarrei. Martxoaren
bukaerarako zure etxean inor agertzen ez bada
aipatu galdetegia jasotzeko, Udalaren bulegoe-
tan aurkezteko aukera izanen duzu. 

HIZKUNTZA SUSTATZEA FAMILIETAN HIZKUNTZA
KUDEATZEA. Berriogoitiko eta Artikako haur es-
kolek gurasoentzako solasaldiak antolatu dituzte
hizkuntzak familian, etxean, nola kudeatu jakiteko.
Bilerak apirilean izanen dira eta haur eskolek be-
rek datak eta solasaldien edukiak jakinaraziko di-
tuzte. 
Bestaldetik, 9 lagunek parte hartu zuten joan den
otsailean Euskara Zerbitzuak antolatu zuen gazte-
laniazko Kontu Txikiak tailerrean.

KORRIKA MARTXOAREN 28AN, EGUERDIKO
12:00ETAN. Aurtengoan, Korrika berriz ere Be-
rriobeitiko udalerrian barna ibiliko da. Zehazki,
martxoaren 28an izanen da, eguerdiko hamabie-
tan. Korrikaren etorrera dela eta, Euskara Zerbi-
tzuak auzokide guztiak animatu nahi ditu
euskararen aldeko lasterketan parte hartzera. Uda-
lak, bere aldetik, kilometro bat erosi du eta Udale-
ko hainbat ordezkarik Korrikan laster eginen dute,
Berriobeitin bertan. Ibilbidea musikaz giroturik
egonen da eta Berriobeitin sartzeko errotondan
abiatu eta Lotzara joateko gurutzeraino iritsiko da.
Lasterketaren ondotik, herriko pilotalekuan, par-
tehartzaile eta animatzaileentzako otamena iza-
nen da udalerriko kontzeju guztiek antolaturik.

TELEBISTA EUSKARAZKO KANALAK TDT BIDEZ
IKUSTEAREN ALDE. Udalak adierazpen bat one-
tsi du, Nafarroako Gobernuak behar adina hitzar-
men sina ditzan, TDT bidez auza erkidegoetako
telebista-kanalak Nafarroan har daitezen; berezi-
ki, Euskal Autonomia Erkidegoko ETB1, ETB2 eta
ETB3 kanalak. Aldi berean, nafar gobernuari erre-
gu egin zaio telebista-eskaintzan sar ditzan euska-
razko programazioa emititzen duten Nafarroako
telebistak eta, horretarako, behar diren lizentzia
digitalak eman daitezela eskatu du.

>UDAKO KANPAMENTUAK
Programa 
Udalekuak 2009

Nafarroako Udaletako Euskara
Zerbitzuek beste behin ere Udale-
kuak antolatu dituzte ekainetik
abuztura. Lehen Hezkuntzako 1.
mailatik 6. mailara arteko eta
Bigarren Hezkuntzako 1. eta 2.
mailako ikasleei zuzendutako
udalekuak dira, haurren artean
euskararen erabilera bultzatzeko eta
Nafarroako eremu soziolinguistiko
desberdineko haurren arteko
harremanak bultzatzeko. 
Aurre-inskripzioak apirilaren 21etik
23ra egin beharko dira, Berriobeiti-
ko Udaleko Euskara Zerbitzuan egin
ere; behin betiko izen-ematea,
berriz, maiatzaren 4tik 6ra eginen
da. Izena emandakoak Berriobeitira-
ko eskaintzen diren tokiak baino
gehiago badira, zozketa egin eta
tokia eskuratu dutenei telefonoz
jakinaraziko zaie.
Interesatuak dauden guztiek eta
argibideak jaso nahi dituztenek
Euskara Zerbitzuarekin jarri behar
dute harremanetan, 948 30 31 29
telefonoan, edo bestela, helbide
elektroniko honen bidez:
euskara@berrioplano.es.

UDALEKU HAUEK ESKAINI DIRA 

PIRATEN UDALEKUA 
(Lehen Hezkuntzako 1., 2. eta 3. maila) 
Lekua: Pasai Donibane
Txanda kopurua: 8 txanda, 7na egunekoak.
Prezioa: 120 euro
Ekitaldiak: jolasak, ludoteka pirata, txangoa
txalupaz, hondartza, ibilaldiak, igerilekua.

NATURA UDALEKUA 
(Lehen Hezkuntzako 4., 5. eta 6. maila) 
Lekua: Alkiza
Txanda kopurua: 8 txanda, 7na egunekoak.
Prezioazioa: 120 euro
Ekitaldiak: jolasak, herri kirolak, mendi
ibilaldiak, hondartza, piragua Txingudiko
badian.

KOSTALDEKO UDALEKUAK 
(DBHko 1. eta 2. maila)
Lekua: Azkoitia, Kukuherri aterpetxea
Txanda kopurua: 4 txanda, 7na egunekoak.
Precio: 158 euro
Ekitaldiak: surfa, piragua, mendiko txangoak,
tailerrak, ibilaldiak...

